
Gitasara Gurvashtottarashatanama Stotram

ಗೀತಾಸಾರಗುರ್ವಷ್ಟೋತ್ತರಶತನಾಮಸ್ತೋತ್ರಂ

ಪ್ರಶಾಂತಾತ್ಮಾ ವಿಗತಭೀರ್ಯೋಗೀ ವಿಗತಕಲ್ಮಷಃ .
ಯೋಗಯುಕ್ತೋ ವಿಶುದ್ಧಾತ್ಮಾ ಯತಚಿತ್ತೇಂದ್ರಿಯಕ್ರಿಯಃ .. 1..
ಸ್ವಕರ್ಮನಿರತಃ ಶಾಂತೋ ಧರ್ಮಾತ್ಮಾಽಮಿತವಿಕ್ರಮಃ .
ಮುಕ್ತಸಂಗೋಽನಹಂವಾದೀ ಧೃತ್ಯುತ್ಸಾಹಸಮನ್ವಿತಃ .. 2..
ಸ್ಥಿರಬುದ್ಧಿರಸಮ್ಮೂಢೋ ಜಿತಾತ್ಮಾ ವಿಗತಸ್ಪೃಹಃ .
ಸರ್ವಸಂಕಲ್ಪಸಂನ್ಯಾಸೀ ಭಕಃ ಸಂಗವಿವರ್ಜಿತಃ .. 3..
ವಿವಿಕ್ತಸೇವೀ ಲಘ್ವಾಶೀ ಯತವಾಕ್ಕಾಯಮಾನಸಃ .
ಏಕಾಕೀಯೋಗಸಂಸಿದ್ಧೋಯೋಗಾರೂಢೋಽಪರಿಗ್ರಹಃ .. 4..
ಧ್ಯಾನಯೋಗಪರೋ ಮೌನೀ ಸ್ವಸ್ಥಃ ಸಂಶುದ್ಧಕಿಲ್ಬಿಷಃ .
ವೀತರಾಗಭಯಕ್ರೋಧಃ ಸ್ಥಿತಧೀರ್ವಿಗತಜ್ವರಃ .. 5..
ಸರ್ವಾರಂಭಪರಿತ್ಯಾಗೀ ಕೃತ್ಸ್ನವಿತ್ ಕೃತ್ಸ್ನಕರ್ಮಕೃತ್ .

ಯತೇಂದ್ರಿಯಮನೋಬುದ್ಧಿರ್ಮುನಿರ್ಮೋಕ್ಷಪರಾಯಣಃ .. 6..
ಯದೃಚ್ಛಾಲಾಭಸಂತುಷ್ಟೋ ದ್ವಂದ್ವಾತೀತೋ ವಿಮತ್ಸರಃ .
ಅನಿಕೇತಃ ಸ್ಥಿರಮತಿರ್ಮಹಾತ್ಮಾ ದೃಡನಿಶ್ಚಯಃ .. 7..
ನಿರ್ದ್ವಂದ್ವೋ ನಿತ್ಯಸತ್ತ್ವಸ್ಥೋ ನಿರ್ಯೋಗಕ್ಷಮ ಆತ್ಮವಾನ್ .

ನಿರ್ಮಮೋ ನಿರಹಂಕಾರಃ ಸಮದುಃಖಸುಖಃ ಕ್ಷಮೀ .. 8..

ನಿರಾಶೀರ್ಯತಚಿತ್ತಾತ್ಮಾ ತ್ಯಕ್ತಸರ್ವಪರಿಗ್ರಹಃ .
ಅನಪೇಕ್ಷಃ ಶುಚಿರ್ದಕ್ಷ ಉದಾಸೀನೋ ಗತವ್ಯಥಃ .. 9..
ಜ್ಞಾನವಿಜ್ಞಾನತೃಪ್ತಾತ್ಮಾ ಕೂಟಸ್ಥೋ ವಿಜಿತಂದ್ರಿಯಃ .
ನಿಸ್ತ್ರೈಗುಣ್ಯೋ ವಶೀ ಜ್ಞಾನೀ ಸಮಲೋಷ್ಟಾಶ್ಮಕಾಂಚನಃ .. 10..
ತುಲ್ಯಪ್ರಿಯಾಪ್ರಿಯೋ ಧೀರಸ್ತುಲ್ಯನಿಂದಾತ್ಮಸಂಸ್ತುತಿಃ .
ತ್ಯಾಗೀ ಸತ್ತ್ವಸಮಾವಿಷ್ಟೋ ಮೇಧಾವೀ ಛಿನ್ನಸಂಶಯಃ .. 11..
ವಿದ್ವಾನಾತ್ಮರತಿರ್ಮುಕ್ತೋ ನಿತ್ಯತೃಪ್ತೋ ನಿರಾಶ್ರಯಃ .
ಅಂತಃಸುಖೋಽನ್ತರಾರಾಮಃ ಸಂತುಷ್ಟಃ ಸರ್ವವಿತ್ಪುಮಾನ್ .. 12..

ಸರ್ವಭೂತಾತ್ಮಭೂತಾತ್ಮಾ ತತ್ತ್ವವಿತ್ಸಮದರ್ಶನಃ .
ಗತಿರ್ಭರ್ತಾ ಪ್ರಭುಃಸಾಕ್ಷೀ ನಿವಾಸಃ ಶರಣಂ ಸುಹೃತ್ .. 13..

ಗೀತಾಸಾರಗುರ್ವಷ್ಟೋತ್ತರಶತನಾಮಸ್ತೋತ್ರಂ

ಆತ್ಮತೃಪ್ತೋ ಗುರುಃ ಪೂಜ್ಯೋ ಗರೀಯಾನ್ ಪುರುಷೋತ್ತಮಃ .
ಬ್ರಹ್ಮಭೂತಃ ಪ್ರಸನ್ನಾತ್ಮಾ ಕೃತಕೃತ್ಯೋ ವಿರಾಜತೇ .. 14..

ಸ್ಥಿತಪ್ರಜ್ಞೋ ಗುಣಾತೀತೋ ಲೋಕಾನುಗ್ರಹಕಾಮ್ಯಯಾ .

ಶಾರದಾಯಾಶ್ಚರಾ ಮೂರ್ತಿಃ ಶೃಂಗಶೈಲೇ ಜಗದ್ಗುರುಃ .. 15..
ಗೀತಾಮಧ್ಯಗತೈರೇವ ಗ್ರಥಿತೇಯಂ ಪದೈಃ ಶುಭೈಃ .
ಆಚಾರ್ಯೇಂದ್ರಪದಾಂಭೋಜೇ ಭಕ್ತ್ಯಾ ಮಾಲಾ ಸಮರ್ಪ್ಯತೇ .. 16..

ವಕ್ತುಂ ಬ್ರಹ್ಮವಿದಾಂ ಶ್ರೇಷ್ಠಂ ಮನೋವಾಚಾಮಗೋಚರಂ .

ಕಥಮನ್ಯಾಃ ಸಮರ್ಥಾಃ ಸ್ಯುರ್ವಾಚೋ ಭಾಗವತೀರ್ವಿನಾ .. 17..

ಇತಿ ಶ್ರೀಕೃಷ್ಣಸ್ವಾಮ್ಯಾರ್ಯೇಣ ವಿರಚಿತಂ
ಗೀತಾಸಾರಗುರ್ವಷ್ಟೋತ್ತರಶತನಾಮಸ್ತೋತ್ರಂ ಸಂಪೂರ್ಣಂ .

(ಬಿ.ಏ.ಬಿ.ಏಲ್.ಅಡವಕೇಟ್ ಇತ್ಯಾದಿ ಬಿರುದಾಲಂಕೃತೇನ
ಬ್ರಹ್ಮಶ್ರೀ. ಕೃಷ್ಣಸ್ವಾಮ್ಯಾರ್ಯೇಣ ವಿರಚಿತಂ )

(Author: Brahmasri R. Krishnaswami Aiyar, B.A., B.L.,

Advocate, Tinnevelly.)

A hymn of one hundred and eight names in praise of His Holiness

Sri Chandrasekhara Bharati Swamigal, in language culled from the

Bhagavadgita. The epithets employed become doubly significant

when applied to His Holiness.

Proofread by Ravi Venkatraman

Gitasara Gurvashtottarashatanama Stotram

pdf was typeset on October 17, 2021

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

